
“Badiiy obraz, xarakter, tip” modulini o‘qitishga doir
innovatsiyalar va ilg‘or xorijiy tajribalar

ANNOTATSIYA
K?I_itso'zlar: Ushbu magqolada badiiy adabiyotning qanchalar inson
talim, _ hayotida ahamiyatga ega ekanligi, shuningdek, “badiiy obraz,
tehnologik vositalar, . e e .. . .
o'yinlar, xarakter, tip” modulini o‘gitishga doir innovatsion g'oyalar
metodlar, berilgan. Shuningdek, maqolada ilg‘or xorijiy tajribalarga ham
innovatsion darslar. misol ko‘rishimiz mumKin.

UHHOBALlMU U NepesoBOM 3apyOeKHbIA ONbIT 00y4YeHUA
MOAYJII0 «XyA0XKeCTBEHHbIA 00pa3, IepCOHAXK, TUII»

AHHOTALMA
Knwouessie crosa: B  jgaHHOW  cTaTbe  paccMaTpPUBAETCs  3HAYEeHHUe
obyueHue, XyZI0’)KECTBEHHOUM JIMTEpaTypbl B KU3HMU YeJIOBEKa, a TaK¥Ke
TeXHOJIOTU4eCKHe Cpe/iCTBa, o
— HOBATOPCKHE HJEeU M0 06yYEeHHI0 MOJYJ0 «XyA0KeCTBEHHbIH
MeTOMKH, o6pas, mepcoHax, TuUm». Kpome Toro, B cTaTbe MPUBOJSATCS
VHHOBAIMOHHbBIE YPOKH. IpUMepHI IlepeJ0BOT0 3apy6eKHOro ONbITA B JAHHOU 06J1aCTH.

Hozirgi kunda ta’'lim jarayonida interfaol usullar (innovatsion pedagogik va
axborot texnologiyalari)dan foydalanib, ta’limning samaradorligini ko‘tarishga bo‘lgan
qiziqish, e’tibor kundan-kunga kuchayib bormoqda. Zamonaviy texnologiyalar
go‘llanilgan mashg‘ulotlar talaba (yoki o‘quvchi)lar egallayotgan bilimlarni o‘zlari qidirib
topishlariga, mustaqil o‘rganib, tahlil gilishlariga, hatto xulosalarni ham o‘zlari keltirib
chiqarishlariga qaratilgan. O‘gituvchi bu jarayonda shaxs va jamoaning rivojlanishi,
shakllanishi, bilim olishi va tarbiyalanishiga sharoit yaratadi, shu bilan bir qatorda,
boshqaruvchilik, yo‘naltiruvchilik vazifasini bajaradi. Bunday o‘quv jarayonida talaba
(yoki o‘quvchi) asosiy figuraga aylanadi.

Innovatsion texnologiyalar pedagogik jarayon hamda o‘qituvchi va talaba (yoki
o‘quvchi) faoliyatiga yangilik, o‘zgarishlar kiritish bo‘lib, uni amalga oshirishda, asosan,
interfaol uslublardan foydalaniladi. Zamonaviy sharoitda talabalarning o‘quv-bilish
faolliklarini kuchaytirish, o‘qitish sifatini oshirish va samaradorligini yaxshilash
magqgsadida innovatsion xarakterga ega ta’lim shakllaridan foydalanish maqgsadga
muvofiqdir. Bugungi kunda amaliy o‘yinlar, muammoli o‘qitish, interfaol ta’lim, modul-
kredit tizimi, masofali o‘qitish, blended learning (aralash o‘qitish) va mahorat darslari
ta’limning innovatsion shakllari sifatida e’tirof etilmoqda.

Ta’'limning innovatsion xarakterga ega ushbu shakllaridan biri amaliy o‘yinlar
bo'lib, dastlab “o‘yin” tushunchasining mohiyatini anglab olish talab etiladi. O‘yin -
kishilik faoliyatining muhim turi hamda ijtimoiy munosabatlar mazmunining bolalar
tomonidan imitatsiyalash (ko‘chirish, taqglid qilish) asosida o‘zlashtirish shakli sanaladi.
O‘yin olimlar tadqiqotlariga ko‘ra mehnat va o‘qish bilan birgalikda faoliyatning asosiy
turlaridan biri hisoblanadi.

Ta'lim amaliyotida amaliy-innovatsion xarakterga ega o‘yinlardan samarali
foydalanilmoqda. Amaliy o‘yinlar - muayyan amaliy harakatlarning tashkil etilishini
imitatsiyalash imkoniyatini beradigan o‘yinlar.

Ta'lim amaliyotida qo‘llaniladigan amaliy o‘yinlar o‘z-o‘zidan didaktik xususiyat
kasb etadi, shu sababli ular ko‘p holatlarda “didaktik o‘yinlar” deb yuritiladi.

Kishilik tarixiy taraqqiyotining barcha davrlarida ham o‘yin sub’yekt faoliyatining
eng birinchi va muhim turi sifatida tan olingan. Binobarin, shaxs faoliyatining muhim
turlari - mehnat, o‘qish bilan birga o'yin ham uning shakllanlanishi va rivojlanishida
muhim ahamiyat kasb etadi. O‘yinlar vositasida katta avlod tomonidan to‘plangan
hayotiy tajriba, o‘zlashtirilgan bilim, turmush tarzi va ijtimoiy munosabat asoslari,
madaniy qadriyatlar yosh avlodga izchil uzatib kelingan. O‘yin shaxsning tarbiyalash,
rivojlantirish, unga ta’lim berish xususiyatlariga ega. Mavjud xususiyatlari tufayli o‘yinlar
gadim-qadimdan xalq pedagogikasining muhim asoslaridan biri bo‘lib kelmoqda.
Bevosita o‘yinlar bolalarda idrok, sezgi, xotira, tafakkur, nutqgni rivojlantirishga yordam
berish orqali ularni ma’naviy-axloqiy, aqliy, jismoniy va estetik jihatdan tarbiyalashga
xizmat qiladi. Maktabgacha yoshdagi bola o‘yin faoliyatida o‘qish va mehnatga
tayyorlanadi. Yosh ulg‘aygan sari o‘yinning roli biroz kamayib boradi. O‘yinlarning
tarbiyaviy ahamiyati bolaning butun hayoti davomida saqglanib qoladi.

Agarda jismoniy xatti-harakatlarni rivojlantirishga xizmat qiladigan o‘yinlar
bolalarda chaqqonlik, epchillik, chidamlilik, qat'iylikni tarbiyalasa, intellektual,
konstruksiyali o‘yinlar ularni o‘ylashga, fikrlashga, mantiqiy tafakkur yuritishga o‘rgatadi.

O‘yin inson hayotining hayotining har bir davri uchun uning ruhiy rivojlanishini
belgilovchi etakchi faoliyat turi hisoblanadi. Fagat o‘yinda va o‘yin orqali bola vogelikni,
shu jumladan, kishilar ijtimoiy munosabatlarini, hulqini, xatti-harakatlarini bilib oladi.

Tarixiy taraqqiyot jarayonida o‘yin nafaqat bolalar, balki kattalar hayotidan ham
alohida o‘rin egallashga muvaffaq bo‘lindi. Zamonaviy sharoitda intellektual, kompyuter,
igtisodiy, harbiy, kasbiy, sport va maishiy hordiq chiqarishga ko‘maklashadigan o‘yin
modellari ham kattalar orasida keng ommalashgan. O‘yinning mohiyati va tuzilishi
ma’lum ko‘nikma, malaka, qobiliyat va sifatlarning har bir ishtirokchida butun o‘yin
davomida shakllanishini ta’'minlaydi. Ta’lim jarayonda o‘yin texnologiyalaridan
foydalanishda o‘qituvchi pedagogik vazifalarini ssenariyda aniq ifodalay olishi zarur.
O'yin faoliyatining psixologik mexanizmlari shaxsning o‘zini namoyon qilish, o‘zining
hayotda o‘rnini belgilash, o‘zini 0zi boshqarish, 0z imkoniyatlarini amalga oshirishdan
iborat asosiy ehtiyojlarni qondirish imkoniyatini yaratadi. O‘yin ijtimoiy tajribalarni
o‘zlashtirish va qayta yaratishga yo‘nalgan vaziyatlarda, faoliyat turi sifatida belgilanadi
hamda o'yin jarayonida shaxsning o0z xulqini boshqarishi shakllanadi va takomillashadi.

O‘quv faoliyatining asosiy motivi - bu o‘quv-bilish motivi bo‘lsa, o‘quv faoliyatining
eng muhim motivatsiyasi esa talabada o‘zi tanlagan va asoslarini o‘zlashtirayotgan
kasbga bo‘lgan qiziqishi sanaladi. Talaba o‘quv jarayonidagi egallagan bilimlaridan,
kasbiy malakalari va ko‘nikmalaridan hissiy jihatdan qoniqa olishi lozim. Bu vazifani hal
qilishda o‘qitish jarayonida o‘yinli texnologiyalardan foydalanish alohida ahamiyat kasb
etadi. O'yinli texnologiyalar, shuningdek, talabalarning ijodiy qobiliyati va kreativ
tafakkurini  o‘stiradi. Pedagogik maqsadda foydalanilayotgan o‘yinlar o'yin
texnologiyalari deb nomlanadi. O'yin texnologiyalari (o‘yin ta’limi) - ijtimoiy tajribalarni
o‘zlashtirishning barcha ko‘rinishlari: bilim, ko‘nikma, malaka hamda hissiy-baholovchi
faoliyat jarayonini hosil qilishga yo‘naltirilgan shartli o‘quv vaziyatlarini ifodalovchi
shaxsga yo‘naltirilgan ta’lim (pedagogik texnologiya) turlaridan biri. O'yin texnologiyalari
ta’lim oluvchilarni muayyan jarayonga tayyorlash, ularda ma’lum hayotiy voqelik,
hodisalar jarayonida bevosita ishtirok etish uchun dastlabki ko‘nikma, malakalarni hosil
qilishga xizmat qiladi. Ta’'lim jarayoni ishtirokchilari (masalan, ta’lim oluvchilar, ota-
onalar, pedagogik jamoa a'zolari, ta’lim muassasalarining rahbarlari, jamoatchilik
tashkilotlarining vakili va boshq.) sifatida turli rollarni bajarish talaba (o‘quvchi)larga
pedagogik faoliyat mazmuni bilan yaqindan tanishish imkoniyatini yaratish asosida
ma’lum faoliyatni samarali tashkil etishga nazariy, amaliy va ruhiy tayyorgarlikka
erishish nuqtai nazaridan yordam beradi.

Har ganday o'yinlar kabi pedagogik jarayonlarda foydalaniladigan o‘yinlar ham
o‘zining aniq maqgsadi va natijasiga ega bo‘ladi.

Ta’'lim muassasalarida ko‘p holatlarda rolli va kasbiy xarakterga ega ishbilarmonlik
o‘yinlaridan foydalaniladi. Muhimi pedagogik maqsadlarda qo‘llaniladigan o‘yinli
texnologiyalarining asosini talabalarning faollik va tezkorlikka asoslangan faoliyati
tashkil etadi.

Pedagogik oyinlar yangi o‘quv materialini o‘zlashtirish, mustahkamlash,
talabaning ijodiy qobiliyatini rivojlantirish, umumiy kasbiy tayyorgarlik ko‘nikma,
malakalarini shakllantirish kabi masalalarni echishga qaratiladi. Ular yordamida
talabalar turli holatlardan o‘quv materialini tushunish, uning negizida ma’lum ko‘nikma,
malaka va sifatni o‘zlashtirish imkoniyatiga ega bo‘ladi.

Didaktik o‘yinlar - o‘rganilayotgan ob’yekt, hodisa, jarayonlarni modellashtirish
asosida o‘quvchilarning bilishga bo‘lgan qiziqgishlari, faolliklarini oshiradigan o‘quv
faoliyati turi hisoblanadi.

Syujetli o'yinlar - pedagogik vogelik, hodisalar bayonining muayyan izchilligi va unda
ishtirok etayotgan shaxslar faoliyatining ozaro bog'ligligiga asoslangan o‘yinlar sanaladi.

Rolli o‘yinlar - ma’lum bir shaxsning vazifa va majburiyatlarini bajarishdagi ruhiy
holati, xatti-harakatlar mohiyatini ochib berishga yo‘naltirilgan o‘yinlar, ularda rollar
majburiy mazmuni bilan tagsimlanadi.

Ishbilarmonlik o‘yinlari - ma’lum faoliyat, jarayon yoki munosabatlar mazmunini
yoritish, ularni samarali, to‘g'ri, oqgilona uyushtirishga doir konikma, malaka hamda
sifatlarni o‘zlashtirish maqgsadida tashkil etiladigan o‘yinlar.

Imitatsion o‘yinlar - ishlab chiqgarish korxonalari, ish o‘rinlari, firmalar,
tashkilotlarda xodimlar tomonidan amalga oshiriladigan faoliyatni imitatsiyalash (taqlid
qilish, ko‘chirish) asosida talabalarni muayyan amaliy yoki kasbiy faoliyatga samarali
tayyorlashga yo‘naltiradigan o‘yinlar.

Dramatik o‘yinlar (psixologik va ijtimoiy dramalar) - psixologik hamda ijtimoiy
masalalarni hal qilishga yo‘naltirilgan o‘yinlar bo‘lib, ular tashkil etilishi, metodik
xususiyatlariga ko‘ra rolli va ishbilarmonlik o‘yinlariga yaqin. Barcha o‘yinlarda bo‘lgani
kabi pedagogik o‘yinlar jarayonida ham ishtirokchi-talabalar faol holatda bo‘ladi,
sheriklari bilan o‘zaro munosabatga kirishadi, shuningdek, oz qarashlarini sheriklariniki
bilan tagqoslash, jamoa bilan zarur munosabatni o‘rnatish orqali 0‘zini 0‘zi o‘rganadi.

Senariy va uning mohiyati muhim ahamiyatga ega. Zero, aynan ssenariygina
tegishli ta’'lim, tarbiyaviy va rivojlantiruvchi magqsadlarga erishish imkoniyatini
ta’'minlaydi. O‘qgituvchilar o‘yin senariylarini tayyorlashga alohida e’tibor qaratishlari,
ssenariyni tayyorlash malakasiga ega bo‘lishlari zarur.

O'yin texnologiyalarining metodik ta’minoti loyiha, o‘yinning mezonlari, ish
qog'ozlari (metodik ko‘rsatmalar), o‘yin mohiyatini yorituvchi hujjatlar (ssenariy)
kabilardan iborat. Pedagogik jarayonda qo‘llaniladigan o‘yinlar subyekt faoliyatini taqozo
etadigan hamda mashina (masalan, komputer) o‘yinlari tarzda farqlanadi. O‘yinlar
chog'ida turli vositalar (komputer, imitatsion trenajyorlar, sport anjomlari (koptok,
arqon, halga), xomashyolar (plastlin, yumshoq o‘yinchoqlarni yasash uchun materiallar,
rangli qalamlar, ish qog‘ozlari, o'yinchoqlar, legolar, konstruksiyalar, dekoratsiyalar va
boshqalar kerak bo‘ladi.

